
Il-kriżi ekonomika u finanzjarja li laqtet l-Ewropa ma bdietx fiż-żona tal-euro iżda kixfet xi nuqqasijiet istituzzjonali tagħha. 
Għal din ir-raġuni, l-Kummissjoni ta’ Juncker għażlet it-tlestija ta’ Unjoni Ekonomika u Monetarja profonda u ġusta fost l-10 
prijoritajiet tul il-mandat tagħha. Dan huwa l-mezz sabiex jinkiseb l-għan ta’: aktar impjiegi, tkabbir, investiment, ġustizzja 
soċjali u stabbiltà makroekonomika għall-membri taż-żona tal-euro kif ukoll għall-UE kollha kemm hi. Sar progress 
sinifikanti, iżda għad fadal ħafna xi jsir.

KISBIET

Il-Kummissjoni Juncker wettqet miżuri konkreti biex tapprofondixxi l-Unjoni Ekonomika u Monetarja tal-Ewropa. Dawn 
isegwu r-Rapport tal-Ħames Presidenti ta’ Ġunju 2015, il-White Paper dwar il-Ġejjieni tal-Ewropa ta’ Marzu 2017, 
u d-Dokumenti tematiċi ta’ Riflessjoni dwar l-Approfondiment tal-Unjoni Ekonomika u Monetarja u l-Ġejjieni 
tal-Finanzi tal-UEta’ Mejju 2017. F’Diċembru 2017, il-Kummissjoni ppreżentat pjan direzzjonali komprensiv biex 
tkompli ttejjeb l-unità, l-effiċjenza u r-responsabbiltà demokratika tal-Unjoni Ekonomika u Monetarja.

“Irrid inkompli bir-riforma tal-Unjoni Ekonomika u Monetarja biex inħares l-istabbiltà tal-
munita unika tagħna u biex intejjeb il-konverġenza bejn il-politiki ekonomiċi, fiskali u tas-suq 
tax-xogħol bejn l-Istati Membri li jużaw il-munita unika.”

Il-Linji Gwida Politiċi tal-President Jean-Claude Juncker, Strasbourg, it-22 ta’ Ottubru 2014

Napprofondixxu l-Unjoni Ekonomika 
u Monetarja tal-Ewropa

LEJN UNJONI AKTAR MAGĦQUDA, AKTAR 
B’SAĦĦITHA U AKTAR DEMOKRATIKA

Mejju 
2019

https://twitter.com/hashtag/euroad2sibiu


adottata wara l-kriżi (2010-2014)
Magħmula/mibdija matul il-Kummissjoni Juncker

Unjoni Ekonomika:

✓ Il-Proċedura tal-Iżbilanċi Makroekonomiċi: 
identifikazzjoni bikrija ta’ theddid għall-istabbiltà 
ekonomika

✓ Semestru Ewropew imġedded: simplifikat u msaħħaħ, 
b’aktar enfasi fuq il-kwistjonijiet soċjali

✓ Ir-rakkomandazzjonijiet għaż-żona tal-Euro: aktar 
enfasi fuq il-prijoritajiet taż-żona tal-euro

✓ Is-Servizz ta’ Sostenn għar-Riforma Strutturali: 
sostenn tekniku għal riformi fl-Istati Membri

✓ Il-Pilastru Ewropew tad-Drittijiet Soċjali: prinċipji 
ewlenin biex jappoġġa swieq tax-xogħol ġusti u li 
jiffunzjonaw tajjeb u s-sistemi tal-protezzjoni 
soċjali

✓ Il-valutazzjoni tal-impatt soċjali: ġiet imwettqa 
għall-aħħar programm ta’ aġġustament 
makroekonomiku għall-Greċja

✓ Il-Bordijiet Nazzjonali tal-Produttività: monitoraġġ tal-
iżviluppi tal-produttività u kompetittività

✓ Proposti biex jiġu stabbiliti strumenti baġitarji 
apposta biex tissaħħaħ l-Unjoni Ekonomika 
u Monetarja tal-Ewropa

Unjoni Fiskali:

✓ L-appoġġ finanzjarju għall-Istati Membri f’diffikultà: 
fondi ta’ salvataġġ varji wasslu għall-Mekkaniżmu 
Ewropew ta’ Stabbiltà

✓ il-leġiżlazzjoni “2-Pack”/“6-Pack”: sorveljanza baġitarja 
aktar b’saħħitha u enfasi fuq id-dejn

✓ Il-Bord Fiskali Ewropew: konsulenza indipendenti 
dwar l-implimentazzjoni tar-regoli fiskali tal-UE 
u dwar il-pożizzjoni fiskali taż-żona tal-euro

✓ Is-simplifikazzjoni tar-regoli fiskali: aktar enfasi 
fuq il-valur referenzjarju tan-nefqa pubblika

✓ Il-flessibbiltà fi ħdan il-Patt ta’ Stabbiltà u Tkabbir: 
biex issostni l-investiment u r-riformi, kif ukoll 
biex tirrifletti aħjar iċ-ċikli ekonomiċi

Unjoni Finanzjarja:

✓ Ġabra unika tar-regoli: regoli armonizzati għal settur 
finanzjarju Ewropew aktar reżiljenti, aktar trasparenti 
u aktar effiċjenti, inkluż il-Pakkett Bankarju - sett 
komprensiv ta’ riformi li se jkompli jsaħħaħ ir-
reżiljenza u r-riżolvibbiltà tal-banek tal-UE

✓ Ir-regoli armonizzati għall-assigurazzjoni tad-depożiti: 
depożiti protetti sa EUR 100 000 għal kull klijent u għal 
kull bank

✓ Il-Mekkaniżmu Superviżorju Uniku / il-Mekkaniżmu 
Uniku ta’ Riżoluzzjoni: superviżjoni ċentralizzata 
u riżoluzzjoni tal-banek fiż-żona tal-euro

✓ Unjoni tas-Swieq Kapitali: ir-regoli l-ġodda li se 
jsaħħu l-Unjoni Ekonomika u Monetarja u r-rwol 
internazzjonali tal-euro billi jippromwovu 
l-mobbiltà tal-kapital u l-kondiviżjoni tar-riskju 
privat L-Unjoni tas-Swieq Kapitali se ssaħħaħ 
ukoll l-aċċess għall-finanzjament billi tagħti 
spinta lil finanzjament ibbażat fuq is-suq, b’mod 
partikolari għall-innovazzjoni u n-negozji l-ġodda

Ir-responsabbiltà demokratika 
u istituzzjonijiet b’saħħithom:

✓ Sjieda akbar: djalogu intensifikat mal-Parlament 
Ewropew, mal-Parlamenti nazzjonali, mal-
gvernijiet nazzjonali u mal-partijiet ikkonċernati

✓ Bidu ġdid għad-djalogu soċjali fl-UE: aktar 
opportunitajiet għas-sħab soċjali fil-livelli kollha 
biex jiddiskutu l-prijoritajiet

✓ Enfasi aktar b’saħħitha fuq ir-rwol internazzjonali tal-
euro u proposta għat-tisħiħ tar-rappreżentanza 
esterna tal-euro

✓ Proposti biex l-entitajiet intergovernattivi jiġu integrati 
fil-liġi tal-UE u biex jissaħħu l-effiċjenza 
u r-responsabbiltà permezz ta’ Ministru Ewropew 
għall-Ekonomija u l-Finanzi



ĦIDMA LI GĦADHA GĦADDEJJA

Għadha għaddejja l-ħidma fuq xi miżuri mressqa.

STRUMENT BAĠITARJU GĦAŻ-ŻONA TAL-EURO

✓ F’Mejju 2018, il-Kummissjoni pproponiet strumenti 
baġitarji apposta għall-Unjoni Ekonomika u Monetarja 
bħala parti mill-baġit futur tal-UE għall-2021-2027. 
F’Diċembru 2018, il-Kapijiet ta’ Stat jew tal-Gvern inkarigati 
mill-Grupp tal-Euro biex jiżviluppaw strument baġitarju 
għall-konverġenza u l-kompettività abbażi tal-proposta 
tal-Kummissjoni. Id-diskussjonijiet fil-Grupp tal-Euro ilhom 
għaddejjin minn Jannar biex jitħejjew id-deċiżjonijiet tas-
Summit tal-Euro f’Ġunju 2019.

INDIRIZZAR TAS-SELF IMPRODUTTIV

✓ Il-proporzjon ta’ self improduttiv naqas b’terz mill-
2014 fl-UE u fiż-żona tal-euro u issa qed joqrob lejn il-livelli 
ta’ qabel il-kriżi. Il-Kummissjoni ressqet sett komprensiv ta’ 
miżuri biex jitnaqqas il-livell ta’ self improduttiv eżistenti 
u biex tiġi evitata l-akkumulazzjoni ta’ self improduttiv 
fil-ġejjieni. Filwaqt li ġew miftiehma partijiet minn dan il-
pakkett, miżura waħda dwar is-suq sekondarju għall-NLPs 
għadha pendenti.

UNJONI TAS-SWIEQ KAPITALI

✓ L-Unjoni tas-Swieq Kapitali tikkontribwixxi għall-
istabbiltà u r-reżiljenza tas-sistema finanzjarja u għandha 
l-għan li l-flus - l-investimenti u t-tfaddil - jiċċirkolaw 
b’aktar faċilità madwar l-UE sabiex tkun ta’ benefiċċju 
għall-konsumaturi, għall-kumpaniji u għall-investituri 
b’mod sostenibbli Hija parti integrali mill-ambizzjoni tal-
Kummissjoni ta’ Juncker li tirritorna t-tkabbir fl-Ewropa 
u ssostnih. Il-Parlament Ewropew u l-Kunsill issa ftiehmu 
dwar 11 minn 13-il proposta leġiżlattiva.

AKTAR TISĦIĦ TAR-RWOL TAL-EURO FID-DINJA

✓ F’Diċembru 2018, il-Kummissjoni enfasizzat il-
benefiċċji ta’ rwol internazzjonali msaħħaħ tal-euro għall-
UE u għas-sistema finanzjarja internazzjonali, u l-inizjattivi 
proposti biex tingħata spinta lir-rwol tal-munita unika. It-
twettiq tal-Unjoni tas-Swieq Kapitali hija essenzjali f’dan 
il-kuntest. Bħala parti minn dan l-isforz, il-Kummissjoni 
adottat ukoll Rakkomandazzjoni dwar ir-rwol internazzjonali 
tal-euro fil-qasam tal-enerġija, li tippromwovi l-użu usa’ 
tal-ewro f’dan is-settur strateġiku.

SOLUZZJONI TA’ KONTINĠENZA KOMUNI GĦALL-
FOND UNIKU TA’ RIŻOLUZZJONI

✓ F’Diċembru 2018, is-Summit tal-Euro approva t-termini 
ta’ referenza għas-soluzzjoni ta’ kontinġenza komuni 
għall-Fond Uniku ta’ Riżoluzzjoni, li stabbilixxa kif se tkun 
operazzjonalizzata s-soluzzjoni ta’ kontinġenza, u antiċipa 
progress suffiċjenti fit-tnaqqis tar-riskju, li se jiġi vvalutat 
fl-2020. Appoġġa wkoll ir-riforma tad-Dokument dwar il-
Kondizzjonijiet (Term Sheet) tal-Mekkaniżmu Ewropew ta’ 
Stabbiltà li għandu jiġi konkluż dalwaqt.

SKEMA EWROPEA TA’ ASSIGURAZZJONI TAD-
DEPOŻITI

✓ Fl-2015, il-Kummissjoni pproponiet skema komuni 
għall-protezzjoni tad-depożitanti għaż-żona tal-euro, 
flimkien ma’ miżuri oħrajn biex titlesta l-Unjoni Bankarja. 
It-tqegħid fis-seħħ ta’ din – matul iż-żmien – huwa 
essenzjali biex tiżdied il-fiduċja fis-sistema bankarja u fil-
munita komuni u r-reżiljenza tagħhom. F’Ottubru 2017, 
il-Kummissjoni ssuġġeriet it-triq li wieħed isegwi. Il-Grupp 
tal-Euro stabbilixxa Grupp ta’ Livell Għoli li se jirrapporta 
dwar dan sa Ġunju 2019.

INTEGRAZZJONI TAS-SUSTANZA TAT-TRATTAT 
DWAR L-ISTABBILTÀ IL-KOORDINAZZJONI 
U L-GOVERNANZA FIL-QAFAS LEGALI TAL-UNJONI

✓ L-integrazzjoni ta’ dan it-Trattat fil-liġi tal-UE se 
tipprevedi monitoraġġ kontinwu u mtejjeb bħala parti 
mill-qafas tal-governanza ekonomika kumplessiva tal-UE. 
Il-proposta tqis il-flessibbiltà xierqa mibnija fil-Patt tal-
Istabbiltà u t-Tkabbir u identifikata mill-Kummissjoni sa 
minn Jannar 2015.

Ir-Rapport tal-Ħames 
Presidenti dwar 
it-Tlestija tal-UEM 
tal-Ewropa tat-22 ta’ 
Ġunju 2015

Il-Komunikazzjoni 
tal-Kummissjoni 

l-Approfondiment 
UEM21 Ottubru 2015

Id-Dokument 
ta’ 
Riflessjoni 

2017

il-15 ta’ Diċembru 
2017

Il-White Paper 
dwar il-Ġejjieni 

l-1 ta’ Marzu 

